
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

Торъя категория гражданалы социальнöй отсöг

сетöмкöд йитчöм мытшöдъяс кузя Россия Федерациялöн

 Федеральнöй Собраниеса Федерация Сöветöн Веськöдлысь С.М.Миронов да Россия Федерациялöн 

Федеральнöй Собраниеса Государственнöй Думаöн 

Веськöдлысь Б.В.Грызлов дорö Коми Республикалöн 

Государственнöй Сöветса депутатъяслöн шыöдчöм йылысь

Коми Республикаса Государственнöй Сöвет шуис:

1. Примитны торъя категория гражданалы социальнöй отсöг сетöмкöд йитчöм мытшöдъяс кузя Россия Федерациялöн Федеральнöй Собраниеса Федерация Сöветöн Веськöдлысь С.М.Миронов да Россия Федерациялöн Федеральнöй Собраниеса Государственнöй Думаöн Веськöдлысь Б.В.Грызлов дорö Коми Республикалöн Государственнöй Сöветса депутатъяслысь Шыöдчöм (содтыссьö).

2. Мöдöдны тайö Шуöмсö да Шыöдчöмсö Россия Федерациялöн Федеральнöй Собраниеса Федерация Сöветö да Государственнöй Думаö.

3. Тайö Шуöмыс вынсялö сiйöс примитан лунсянь.

Коми Республикалöн

Государственнöй Сöветса Веськöдлысь                                   И.Е.Кулаков

Сыктывкар

2005 вося февраль 18 лун

Примитöма 

Коми Республикаса

Государственнöй Сöветöн

2005 вося февраль18 лунö

Торъя категория гражданалы социальнöй отсöг

сетöмкöд йитчöм мытшöдъяс кузя Россия Федерациялöн

 Федеральнöй Собраниеса Федерация Сöветöн Веськöдлысь С.М.Миронов да Россия Федерациялöн 

Федеральнöй Собраниеса Государственнöй Думаöн 

Веськöдлысь Б.В.Грызлов дорö Коми Республикалöн 

Государственнöй Сöветса депутатъяслöн 

шыöдчöм 

Пыдди пуктана Сергей Михайлович!

Пыдди пуктана Борис Вячеславович!

"Россия Федерацияса субъектъяслöн законодательнöй (бöрйöм) да олöмö пöртысь государственнöй власьт органъяс котыртан öтувъя принципъяс йылысь" Федеральнöй оланпасö вежсьöмъяс да содтöдъяс пыртöм йылысь" да "Россия Федерацияын меставывса асвеськöдлан лöсьöдöмын öтувъя принципъяс йылысь" федеральнöй оланпасъяс примитöмкöд йитöдын Россия Федерацияса законодательнöй актъясö вежсьöмъяс да Россия Федерацияса öткымын законодательнöй акт вынтöмöн лыддьöм йылысь" 2004 во август 22 лунся 122-ФЗ №-а Федеральнöй оланпас примитсьылiс правовöй государство принципъяс серти гражданалы социальнöй отсöг сетан система вайöдöм могысь. Но тайö Оланпасыслысь торъя положениеяс збыльмöдöмыс чинтiс öткымын категория гражданалысь социальнöй отсöг сетан тшупöд, мый лоö паныд гражданалысь правояс доръян юкöнын Россия Федерацияса Оланподувлы да тайö Оланпаслöн 153 статьялы.

Коми Республикалöн Государственнöй Сöветса депутатъяс лыддьöны, мый "тылын уджалысьяслы" социальнöй отсöг сетöмын федеральнöй тшупöдсянь Россия Федерацияса субъектъяслöн тшупöд вылö полномочиеяс вуджöдöм йылысь решение подулавтöм да лоö öшыбкаöн. Ставныс найö уджалiсны асланыс странаын бур олöм вöсна, вöлiны öтвылысь, дорйисны сылысь му да кыпöдiсны странасö киссьöмвыйись.

Реабилитируйтöм йöзöс да политическöй репрессия улö веськавлöм йöзöс социальнöя дорйöм вылö рöскод оз вермы лоны Россия Федерацияса субъектъяслöн рöскодöн, сы вöсна мый йöзлы сеталiсны приговоръяс, мыждалiсны найöс мучитчöм вылö Сöветскöй Союз нимсянь, а эз Коми АССР, Архангельскöй, Новосибирскöй обласьтса да мукöд мутас нимсянь. 

Ыджыд скöрмöм, кодi вуджис уна йöза митингъясö, миян видзöдлас серти, артмис сы вöсна, мый регионъяслöн разнöй социально-экономическöй сöвмöмыс эз сет позянлун Россия Федерацияса субъектъяслöн государственнöй власьт органъяслы урчитны öти Отечествоын олысь тайö категория гражданалы Россияса став мутасын öткодь социальнöй отсöг сетан мера. 

Гижöм вылö мыджсьöмöн Коми Республикаса Государственнöй Сöвет шыöдчö Тiян дорö ыджыд корöмöн видлавны вöзйöмъяссö да примитны öнiя социальнöй оланпасъясö вежсьöмъяс пыртöм кузя решение татшöм юалöмъяс серти, медым:

1) содтыны Россия Федерацияса став гражданалы пенсия инфляция, транспортын ветлöм да оланiн да коммунальнöй услугаяс вылö тариф содöмсö арталöмöн;

2) вуджöдны федеральнöй тшупöд вылö "тылын уджалысьяслы", реабилитируйтöм йöзлы да политическöй репрессия улö веськалöм йöзлы социальнöй отсöг сетан мераяс сьöмöн могмöдöм;

3) индыны гражданалы, кодъяслы инмöны социальнöй отсöг сетан мераяс да кодъяс олöны Ылi Войвыв районъясын да налы öткодялöм местаясын, сьöм мынтöмъяс вылö прöчентнöй содтöд да районнöй коэффициент; 

4) урчитны гражданалы социальнöй отсöг сетан мераяс налы сетöмын бöрйöм вылö право 2005 вося апрель 1 лунсянь "социальнöй пакетöн" либö сьöмöн;

5) сетны Россия Федерацияса субъектъяслы содтöд сьöм ёсь социальнöй мытшöдъяс решитöм могысь, сы лыдын ломтас да би вылö тариф содöмкöд йитчöм оланiн да коммунальнöй овмöслысь рöскод компенсируйтöм могысь; 

6) ладмöдны лекарствояс вылö дон, сы вöсна мый кокньöда рецептъяс серти öткымын лекарство вылö вузалан доныс вылынджык розница пыр лекарство вылö вузалан донысь.

Коми Республикаса Государственнöй Сöвет лыддьö, мый йöзлы социальнöй отсöг сетан могъяс решитöмын медся бур да водзö видзöдласа туй – киритны кокньöдъяс пенсия да удждон содтöмöн.

исп. Исакова

4 296 пас


